
Bakı şəhəri Yasamal Rayon İcra Hakimiyyətinə 
                                                                          Bakı şəhəri, Yasamal rayonu, Mətbuat prospekti, 37a 

                                                                   (məlumat üçün)   
                                       
        Bakı İnzibati Məhkəməsinin 2-1(112)-7183/2025 saylı, 02.10.2025-ci il tarixli qərarı icra olunması 
üçün Sizə göndərilir.   
        Qərar 06 iyul 2026-cı il tarixdə qanuni qüvvəsini almışdır. 
       “İnzibati mübahisələrə dair işlər üzrə məhkəmə qərarlarının icrasının təmin edilməsi haqqında” 
Azərbaycan Respublikası Ali Məhkəməsinin Plenumunun 19.11.2021-ci il tarixli 10 saylı qərarının 25-
ci bəndinə əsasən məhkəmə, mübahisənin xarakterini, icra təmin etmək üçün yerinə yetirilməsi tələb 
olunan hərəkətlərin həcmini və sərf ediləcək ehtimal olunan vaxtı, eləcə də tərəflərin bütün 
diqqətəlayiq digər maraqlarını nəzərə almaqla inzibati orqan üçün ağlabatan müddətlər müəyyən 
etməlidir. İcra üçün müəyyən edilmiş ilkin müddət bitdikdən sonra proses iştirakçısının ərizəsinə 
əsasən və ya xidməti vəzifəsinə görə, işin hallarını və tərəflərin təqdim etdiyi dəlilləri nəzərə almaqla 
müvafiq əsasların mövcudluğu qənaətinə gəldikdə, məhkəmə icra üçün yeni müddət də müəyyən edə 
bilər. 

Azərbaycan Respublikası İnzibati-Prosessual Məcəlləsinin 120.1-ci maddəsinə əsasən bu 
Məcəllənin 33.4-cü, 40-cı, 70-ci, 71-ci və 73-cü maddələrində nəzərdə tutulmuş hallarda inzibati orqan 
tərəfindən məhkəmə qərardadı və qərarı ilə onun üzərinə qoyulmuş öhdəliklər (müvəqqəti xarakterli 
müdafiə ilə bağlı, inzibati aktın qəbul edilməsi və ya qanuna zidd inzibati aktın nəticələrinin aradan 
qaldırılması ilə bağlı öhdəlikləri) icra edilmədikdə, birinci instansiya məhkəməsi proses iştirakçısının 
ərizəsinə əsasən və ya xidməti vəzifəsinə görə, inzibati orqana icra üçün müddət müəyyən edir və 
cərimə tətbiq olunacağı barədə həmin orqana xəbərdarlıq edir. 

Həmin Məcəllənin 120.2-ci maddəsinə əsasən bu Məcəllənin 120.1-ci maddəsinə uyğun 
olaraq müəyyən edilmiş müddətdə inzibati orqan tərəfindən onun üzərinə qoyulmuş öhdəliklər icra 
olunmadıqda, məhkəmə cərimənin məbləğini müəyyən edə və inzibati orqanı həmin məbləğdə cərimə 
edə bilər. 120.3-cü maddəsinə uyğun olaraq cərimə 50.000 manatadək məbləğdə müəyyən oluna 
bilər. 120.3-cü maddəsinə əsasən cərimə təkrar təyin oluna və məcburi qaydada tutula bilər. 

Göstərilənləri nəzərə alaraq, Bakı İnzibati Məhkəməsinin 2-1(112)-7183/2025 saylı, 
02.10.2025-ci il tarixli qərarının icra edilməsi və 20 gün müddətində məhkəməyə məlumat verilməsi 
tələb olunur. 

 
            Hakim   Emin Abdullayev  

Qeyd: “Elektron imza və elektron sənəd haqqında” Azərbaycan Respublikasının Qanununun 3-cü maddəsinə əsasən elektron imza əl imzası ilə bərabər hüquqi

qüvvəyə malikdir. Elektron imza şəxsin kağız daşıyıcısı üzərindəki möhürlə təsdiq edilmiş əl imzasına bərabər tutulur.

